
سەباح موفیدی

پێشەكی

ئاییــن و ئایدۆلۆجیــا دوو هانــدەری کاروبــار و جموجووڵــە 
کۆمەڵایەتییەکانــن کــە لــە بڕیارەکانــی رۆژانــەدا دەردەکەون 
و لەســەر ژیانــی خەڵــک کاریگــەرن. ئــەو دووانــە گەرچــی 
ــر  ــان زیات ــەڵام یەکی ــە ب ــیان هەی ــی هاوبەش ــدێ لایەن هەن
ئاڕاســتەی ئــەو جیهانــی و مەعنــەوی هەیــە و ئــەوی 
ــان  ــە ئیم ــاددی. وات ــی و م ــەم جیهان ــتەی ئ ــان ئاڕاس تری
ــی و ســەرووی سروشــت  ــە دەســەڵاتی ناماددی ــاوەڕ ب و ب
جیاوازیــی  گرنگتریــن  ئاییــن،  ســەرەکی  بنەمــای  وەک 
ئاییــن و ئایدۆلۆجیایــە. ئەمانــە هەرچــی لــە مەبەســتە 
ــی  ــە تایبەتمەندییەکان ــە و ل ــەرەکییەکەیان دوور دەکەون س
یەکتــر دەگرنــە خــۆ، لێکتــر نزیــک دەبنــەوە و تێکــەڵ 
دەبــن. لــەم نێوانــەدا سیاســەت ئــەو پانتاییەیــە کــە زیاتــر 
لــە پانتاییەکانــی تــر ئاییــن بــە ئایدۆلۆجیــاوە گــرێ دەدات 
و ئیمانــی ئایینــی ئایدۆلۆجیایــی دەکات. گەرچــی ناووکــی 
ســەرەکی ئاییــن ئیمانــی مەعنەوییــە، کاتێــک باســی ئاییــن 
دەکرێــت تەنیــا باســی ئــەو ئیمانــە پەتییــە نییــە و لایەنــی 
بــەرەو  ئاییــن  هەرچــی  بۆیــە  هەیــە.  کۆمەڵایەتیشــی 
ــە  ــر دەکەوێت ــووڕێتەوە زیات ــی دەس ــەم جیهان ــاری ئ کاروب
داوی ئایدۆلۆجیــا و هەرچــی ئیمانــی ئایینــی ئایدۆلۆجیاییتــر 
دەبێــت، لــە پانتایــی سیاســەت و کۆمەڵــگادا مەترســیدارتر 
دەردەکەوێــت. بەمجــۆرە لەڕاســتیدا ئاییــن لــە ئەرکــە 
ســەرەکییەکەی و هەروەهــا لــە رەوشــت و ئەخــاق دوور 
دەبێتــەوە. لــەو ئاڕاســتەیەدا، ئــەم بابەتــە بــە کورتــی 
ئاورێــک دەداتــەوە ســەر جیاوازیــی و لێکچوونــی ئــەو دوو 

ــان.   ــی یەکگرتنی ــە و کاریگەری ــاردە کۆمەڵایەتیی دی

ئایین

ئاییــن پێناســەی زۆر و جۆراوجــۆری هەیــە و بــە هــەردوو 
ــە  ــراوە. ب ــف ک ــی وەس ــەرەکی/ماکیی و کردەی ــۆری س ج
پێــی بــاس و بیــروڕای کۆمەڵناســان پێناســەی ماکیــی ئاییــن 

ــاوەڕ  ــە ب ــە ل ــن زنجیرەیەک ــت: »ئایی ــرێ بەمجــۆرە بێ دەک
ــرۆز  ــی پی ــتەی بابەت ــە ئاڕاس ــەکان ل ــردەوە مەعنەویی و ک
ــی وەک  ــە باوەڕمەندان ــت/مێتافیزیک ک ــەرووی سروش و س
تاقــە کۆمەڵێــک یەکدەخــات و واتــا و ئاڕاســتە دەدات بــە 
ئەزموونەکانــی ژیانیــان. یەکێکــە لــە پێکهاتەکانی سیســتەمی 
کۆمەڵایەتــی. بێجگــە لایەنــە ئەخاقییــەکان، وەکــو هەبــووە 
ــە ئایینییــەکان )وەک دامەزراوەکانــی  ــە پێکهات مادییــەکان ل
کەلیســا لــە مەســیحییەت و مزگــەوت لــە ئیســام(، گروپــە 
ــت.«)1(  ــدا دەردەکەوێ ــەوە ئایینییەکان ــەکان و بزووتن ئایینی
کەواتــە ئاییــن دوو لایەنــی مەعنــەوی و کۆمەڵایەتــی هەیــە 
کــە لــە ئاییــن و ئایینــزا جۆراوجۆرەکانــدا جیاوازیــی هەیــە 
لــە نێــوان رادەی گرنگایەتیــدان بــە هەرکام لــەو دوو بوارە. 
ــی  ــە هەردووک ــن ل ــەوە، ئایی ــاری کردەیی ــە ب ــا ل هەروەه
ژیانــی مرۆیــی تاکەکەســی و بەکۆمەڵــدا دەردەکەوێــت 
ــگادا  ــە کۆمەڵ ــی ل ــی و کۆمەڵایەت ــردەی تاکەکەس و زۆر ک
هەیــە کــە لــە باســە سیاســی و کۆمەڵایەتییەکانــدا لایەنــی 

بەکۆمەڵــی ئــەوە گرنگایەتــی هەیــە. 
ــوێ و  ــە ن ــە ئایین ــی ل ــەکان بریت ــت، ئایین ــک بێ هەرچۆنێ
کۆنــەکان زۆرن و لەوانــە دەکــرێ بــە ئیســام، جــوو، 
مەســیحی، هێندوئیــزم، بودیــزم و ... تــاد ئامــاژە بکرێــت 
ــە  ــان هەی ــدێ لێکچوونی ــن هەن ــان وەک ئایی ــە هەمووی ک
ــە،  ــۆ نموون ــی. ب ــدێ جیاوازی ــدا هەن ــەو کاتەش ــەر ل و ه
هەنــدێ ئاییــن وەک ئیســام و مەســیحییەت لەســەر ئــەو 
مــرۆڤ  دەســەڵاتی  ســەرووی  یاســاکانی  کــە  بــاوەڕەن 
ــزم  ــە بودی ــر لەوان ــراون. هەندێکــی ت ــەن خــواوە دان لەلای
سروشــتییەکانن.  یاســا  ئەوانــە  کــە  بــاوەڕەدان  لــەو 
لێکچوونــی ئایینــەکان وایکــردووە کــە لــە بەرانبــەر دیــاردە 
ــدا  ــی مۆدێڕن ــە جیهان ــەت ل ــدا بەتایب ــە نائایینییەکان و رەوت
کــە ئاییــن بــەرەو پەڕاوێــز پاڵــی پێــوە نــراوە، تاڕادەیەکــی 
زۆر پاڵپشــتی یەکتــر بــن و جیاوازییەکانیــان بووەتــە هــۆی 
ئــەوەی کــە بــە درێژایــی مێــژوو بــە هــۆی ناکۆکــی لــە دژ 
ــی ناخــۆش  ــاتی مرۆی ــار کارەس ــتن و زۆر ج ــر راوەس یەکت

ــەوە. ــی لێکەوێت ــەڕە ئایینییەکان ــە ش لەوان

ئایدۆلۆجیا

ــەدەی  ــی س ــە کۆتای ــدا ل ــی ئینگلیزی ــە زمان ــا ل ئایدۆلۆجی
هــەژدە بەمــاوە بەکارهێنــراوە. نووســەری فەڕەنســی 
 )A. L. C. Destutt de Tracy( دێســتوت دو تراســی
ئــەوەی وەک دەســتەواژەیەک بــۆ دیاریکردنــی »زانســتی 
بیرۆکــەکان« پێشــنیار کــرد و لــەو واتایــەدا ئــەم وشــەیە 
هاتــە نــاو ئینگلیزیــی و بــاو بــووەوە. گەرچــی ئایدۆلۆجیا 
وەک دەســتەواژەیەکی فەلســەفی پــەرەی ســەند، لــە 
ناکردەوەیــی  واتایــی  بــاری  دەیــەدا  چەنــد  مــاوەی 
گــرت، لەوێــوە کــە ناپێلئــۆن بــە شــێوەیەکی ســووکاویانە 
بــە  ئامــاژە  زۆرتــر  ئەوڕۆکــە وشــەکە  بەکاریدەهێنــا. 
»کۆمەڵێکــی سیســتەماتیک لــە بــاوەڕ و بیرۆکــەکان«، 

بەتایبــەت ئەوانــەی گروپێکــی تایبــەت یــان حزبێکــی 
دەکات.)2(  سیاســی، 

جیــاواز  شــێوازی  بــە  ئایدۆلۆجیــا  چەمکــی  کەواتــە 
چەمکــی  بەرهەمهێنەر/گرنگــی  رۆڵــی  بەکارهێنــراوە. 
ئایدۆلۆجیــا لــە ماتریالیزمــی مێژووییــدا پێوەندیــی هەیە بە 
ــزی  ــکار وەکــو هێ ــی کرێ ــەوەی چین ســەرهەڵدانی بزووتن
ســەرەکی لــە پانتایــی سیاســی ســەدەی نــۆزدەدا، کــە 
کاریگەرییەکــەی دابەزاندنــی ئاڵۆزیــی ســەرەتایی ئــەوە و 

جەمســەربەندیکردنی بــە دوو کەمــپ بوو. لــە بەرانبەردا، 
ــتە  ــی زانس ــە وێژمان ــا ل ــی ئایدۆلۆجی ــەوەی چەمک بووژان
کۆمەڵایەتییــەکان و خــودی سیاسەتیشــدا پێوەندیــی هەیــە 
بــەم کاریگەرییــەی جەمســەربەندیکردن کــە ئامــاژە دەکات 

ــنووردارێتییەکانی)3(  ــتیی و س ــی پێویس ــە هەردووک ب
مارکــس و ئەنگێلــس بــۆ دیاریکردنــی دەرهەســتترین 
بۆچوونــەکان کــە جیهانێکــی خەیاڵــی لــە بیرۆکەکانــی 
چەمکــی  دەکــەن،  داگیــر  مــاددی  ژیانــی  دەرەوەی 
مارکسیســتەکان  دواتــر  بەکارهێنــا.)4(  ئایدۆلۆجیایــان 
ئایدۆلۆجیایــان زیاتــر بــۆ دیاریکردنــی پەڕۆیەکــی وەهمــی/
ــاوی کــە چــاوی ئاپۆرەکانــی خەڵکــی  باوەڕمەندێتــی پیان
داپۆشــاوە بەکارهێنــا. زانایانــی سیاســیش بــۆ دیاریکردنــی 
پێچــراوە و جیلمەگەلێــک لــە روانگــە و هەڵوێســتەکان 
ــە  ــە ل ــە ک ــاوەڕ وای ــر ب ــە زۆرت ــاوە ک ــان بەکارهێن ئەوەی
تاقــە حــزب، رێکخــراو یــان دەوڵەتێکــی هــەرە چاکــی بــە 
بــاش زانــراودا یەکدەگــرن. هەروەهــا هەنــدێ کــەس ئەوە 
بــۆ دیاریکردنــی بــاوەڕەکان، بۆچوونــەکان و روانگەکانــی 

ــن.)5(  ــان ناکۆک ــە لەگەڵی ــن ک ــانێك بەکاردەهێن کەس
ــە  ــی پێناســەی ئاکســفۆرد سیســتەمێکە ل ــا بەپێ ئایدۆلۆجی
ــەی  ــە بناف ــەوەی ک ــەت ئ ــەکان، بەتایب ــە و ئایدیال بیرۆک
بیردۆزیــی ئابــووری و سیاســی پێکدەهێنێــت.)6( هــەر لەو 
پێوەندییــەدا، دەگوترێــت کــە ئایدۆلۆجیــا دەســتەواژەیەکی 
بێایەنە بە واتای شــێوازێ کە تێیدا پڕۆســە کولتوورییەکان 
ــاکارە  ــان هەڵســووڕانی ئ ــی ی ــدان و رێنوێن ــم پێ ــۆ بیچ ب
ــە  ــن.)7( کەوات ــییەکان بەکاردەهێنرێ ــی و سیاس کۆمەڵایەت
بەکاردەهێنرێــت  بەربــاوی  بــە  ئایدۆلۆجیــا  چەمکــی 
بــۆ وەســفی زنجیرەیــەک لــە بەهــاکان، ئەفســانەكان، 
بیرۆکەکان/ئایدیــاکان، بۆچوونــەکان، بــاوەڕەکان و وانەکان 
ــی  ــۆ چالاکی ــە ب ــی ئاکاریان ــە رێبازێک ــە بیچــم دەدەن ب ک
و/یــان  كولتــووری  کۆمەڵایەتــی،  ئابــووری،  سیاســی، 
ــان رێکخراوێــک. رێکخراوەکــە رەنگــە  ــی کــەس ی ژینگەی
ــتی،  ــی تێرۆریس ــەت، گروپێک ــی، حکووم ــی سیاس حزبێک
ــان گروپێکــی چــالاک  رێکخراوێکــی ناحکومــی، کۆمــەڵ ی
زۆرن  ناوچەییــەکان  یــان  جیهانــی  ئایدۆلۆجیــا  بێــت. 
لەوانــە کاپیتالیــزم، فاشــیزم، پارێزکاریخوازیی/کانزێرڤاتیزم، 
و  پەســیفیزم  فێمینیــزم،  سۆســیالیزم،  کۆمونیــزم، 

هەموو ئایدۆلۆجیایەک 
ئیمانی بە مێتافیزیکی 
نییە بێجگە ئایدۆلۆجیا 

ئایینییەکان

بێــت،  هەرچۆنێــک  ئینڤایرنمێنتالیزم/ژینگەخوازیــی.)8( 
ئایدۆلۆجیا/مــەرام بــە هــەردوو شــێوەی گشــتی و تایبەتــی 
پێناســە کــراوە کــە ئایدۆلۆجیــا سیاســی و ئایینییــەکان لــە 

ــن. ــا تایبەتییەکان ــن ئایدۆلۆجی گرنگتری

پێوەندیی ئایین و ئایدۆلۆجیا

هــەر وەک ئامــاژە کــرا، ئاییــن بــە شــێوەی ئاســایی بــاوەڕ 
ــی  ــرۆڤ بریت ــەرووی م ــی س ــەڵاتی کۆنتڕۆڵکردن ــە دەس ب
ــک  ــی مێتافیزی ــان هێزێک ــواکان و ی ــان خ ــەک ی ــە خوای ل
سیســتەمێکی  بێجگــە  هەروەهــا  دەکات؛  وەســف 
ــە  ــە ل ــا بریتیی ــەوە وەک ئایدۆلۆجی ــتن، ئ ــان و پەرس ئیم

بیرۆکــەکان/ ئەفســانەكان،  بەهــاکان،  لــە  زنجیرەیــەک 
ئایدیــاکان، بۆچوونــەکان، بــاوەڕەکان و وانــەکان کــە بیچم 
دەدەن بــە رێبازێکــی ئاکاریانــە بــۆ چالاکییــە سیاســی، 
ــی کــەس  ــان ژینگەی ــی و/ی ــی، چاندی ــووری، کۆمەڵایەت ئاب
ئایدۆلۆجیایەکــی  یــان  ئاییــن  رێکخراوێــک.)9(  یــان 
هاوبــەش رێگایەکــی کردەوەییــە بــۆ کەســانی هاوبیــر بــۆ 
ــە  ــۆ گەیشــتن ب ــردن ب ــر و پێکەوەکارک ــەوەی یەکت دۆزین

ئامانجــی هاوبــەش.)10( 

کەواتــە ئاییــن و ئایدۆلۆجیــا هەنــدێ لێکچــوون و هەنــدێ 
جیاوازییــان هەیــە کــە جیاوازیــی ســەرەکییان لــە ئیمــان و 
بــاوەڕ بــە مێتافیزیکدایە. ئــەم باوەڕمەندییــە تایبەتمەندیی 
ئایینــە و لەڕاســتیدا ئایدۆلۆجیــا بۆخــۆی وەک دیاردەیەکــی 
ــدێ  ــی هەن ــڕای هەبوون ــی وێ ــی-کۆمەڵایەتی دنیای سیاس
بیرۆکــەی ئایدیالــی و خەیاڵــی ئــەو باوەڕمەندییــەی نییــە. 
ــی کات و وردە وردە  ــە تێپەڕین ــا ب بەوەشــەوە ئایدۆلۆجی
وەک چەمکــە مۆدێرنەکانــی تــر ئاوەڵنــاو و پاشــگری لەخــۆ 
گــرت و ئەویــش وەک ئاییــن جۆراوجۆریــی تێکــەوت. 
ــە هــۆی  ــە ب ــووە ک ــی ب ــای ئایین ــە ئایدۆلۆجی ــەک لەوان ی
ســەرهەڵدانی بزووتنــەوە ئایینییــەکان و دەســتێوەردانی 
ــا  ــەر ئایدۆلۆجی ــە بەرانب ــدا ل ــە سیاســەتی مۆدێرن ــن ل ئایی
چوارچێــوە  ئایدۆلۆجیــا  ســەریهەڵدا.  ســێکیولارەکاندا 
ئایینــە بــەڵام هەمــوو  دەدات و هەنــدێ هاوشــێوەی 
ئایدۆلۆجیایــەک ئیمانــی بــە مێتافیزیکــی نییــە بێجگــە 
ئایدۆلۆجیــا ئایینییــەکان و کاتێــک ئاییــن دەکرێــت بــە 
رێکخراوەیــی و لــە رەوشــی نەریتــی دێتــە دەرەوە و لــە 
چوارچێوەیەکــدا بــۆ ئاڕاســتەپێدانی سیاســی و کۆمەڵایەتــی 
و  ئایدۆلۆجیــا  بازنــەی  دەچێتــە  بەکاردەهێنرێــت، 
ئایدۆلۆجیــای ئایینــی پێکدێــت. بــەم شــێوەیە بەتایبــەت بە 
هــۆی ئایینــی سیاســی، لەلایــەک ئــەم جــۆرە ئایدۆلۆجیــا 
ئــەو تایبەتمەندییــەی ئاییــن لەخــۆ دەگرێــت و لەلایەکــی 
زەوینییــەکان  پرســە  بــەرەو  زیاتــر  ئایینیــش  تــرەوە، 
رادەکێشــرێت و تێکــەڵ بــە پرســە چوارچێوەدارەکانــی 
نزیــک  ئایدۆلۆجیــا  لــە  و  دەبێــت  سیاســی-ئابووری 

ــەوە. دەبێت
ئایینداریــی  کــە  ئاماژەیــە  جێــی  پێوەندییــەدا  لــەو 
 Charles( دیاردەیەکــی ئاڵــۆزە و بــە وتــەی چارلــز گاک
لایەنــی  چــوار  بــە  هەیــە  پێوەندیــی  ئــەوە   )Glock
دواهاتیــی.  و  پەرســتنیی  ئایدۆلۆجیایــی،  ئەزموونیــی، 
لەمانــە تەنیــا لایەنــی ئایدۆلۆجیایــی پێوەندیــی بــە بــاوەڕە 
ئایینییەکانــەوە هەیــە واتــە لایەنــێ کــە چوارچێــوە دیاریــی 
چەندیــن  ئایینــی  ئایدۆلۆجیــای  بەوەشــەوە،  دەکات. 
لایەنــی هەیــە کــە پێکــەوە گرێــدراون. لەوانــە چــوار 
لایەنــی ســەربەخۆی ئایدۆلۆجیــای ئایینــی بریتیــن لــە 
ــی  ــۆ و دووانەی ــە خ ــتن ل ــی، تێگەیش ــاوەڕ، دەمارگرژی ب

حزبە ئایینییەکان و 
بناژۆخوازان ئایین 

دەکەن بە ئایدۆلۆجیا، لە 
ناسیۆنالیزمی ئایینیشدا ئایین 

دەبێتە بەشێکی گرنگ لە 
ئایدۆلۆجیای ناسیۆنالیزم

لــە بــاوەڕدا. کــە ســێیانی یەکــەم راســتەوخۆ پێوەندییــان 
پێکــەوە هەیــە و چوارەمــی بە شــێوەی پێچەوانە پێوەندیی 
ــە  ــان ب ــە پێوەندیی ــەم لایەنان ــە. ئ ــیانەکەوە هەی ــەو س ب
دەســەڵاتخوازیی،  وەک  کەســێتی  تایبەتمەندییەکانــی 
ئاســتی بەپــەرۆش بــوون، پارێزکاریــی و تایبەتمەندییــە 
ــتەجێبوون،  ــوێنی نیش ــەی ش ــەکان وەک ناوچ کۆمەڵایەتیی

قەبــارەی کۆمــەڵ، و ســێکس/رەگەز هەیــە.)11(   
ــە  ــا بەرتەســکترە ل ــەر ئــەوەی کــە بازنــەی ئایدۆلۆجی لەب
ئاییــن و هەنــدێ لــە ئایینــەکان بەتایبــەت ئیســام وێــرای 
بــاوەڕ بــە مێتافیزیــک، بەرنامــەی سیاســی، ئابــووری 
و کۆمەڵایەتییــان بــۆ ژیانــی دنیایــی هەیــە، ســەرەتا 
ــتبێتیان  ــی-ئایینییەکان ویس ــەرە سیاس ــە رێب ــت ک وێدەچێ
ــەڵام  ــاراوە ب ــە ئ ــا بهێنن ــەری ئایدۆلۆجی ــن وەک رکاب ئایی
ئایدۆلۆجیــای  و  ئایدۆلۆجیــا  بــە  کردیــان  لەڕاســتیدا 
ئایینییــان پێشــکەش کــرد. گرنگتریــن ئایدۆلۆجیــای ئایینی، 
ئایدۆلۆجیــای ئیســامی بــووە. ئیســام وەک ئایینێــک کــە 
تەنیــا ســەرنجی مەعنەوییــەت نادات و بەرنامــەی ئابووری 
و سیاســی بــۆ کۆمەڵــگا هەیــە، زیاتــر لــە ئایینەکانــی دیکــە 
بەهــرە و توانســتی دابینکردنــی بنەماکانــی ئایدۆلۆجیــای 
هەبــووە و کــراوە بــە ئایدۆلۆجیــا، بەجــۆرێ کــە لــە 
مــاوەی ســەدەی رابــردوودا چەندیــن جــۆری ئایدۆلۆجیــای 

ــەریانهەڵداوە.  ــی ئیســامی س سیاس
بەرانبــەر  لــە  ئایینی-سیاســی  ئایدۆلۆجیــای  گەرچــی 
و  دەکات  پێناســە  خــۆی  دیكــەدا  ئایدۆلۆجیاکانــی 
سیاســەتی  ئایینیکردنــی  و  ئەخاقــی  بــە  داواکاریــی 
ــی زۆر  ــە خۆخافاندن ــەدا ب ــەو کات ــەڵام هــەر ل ــە، ب هەی
ــە ئەرکــە  ــن ل ــاری سیاســی-کۆمەڵایەتییەوە ئایی ــە کاروب ب
ــی  ــە لایەن ــدار ب ــاری پێوەندی ــە کاروب ــەرەکییەکەی وات س
مەعنــەوی ژیانــی مــرۆڤ لــە ئاڕاســتەی ئیمانــی ئاســمانی 
و ســەرووی سروشــت و هەروەهــا رەوشــت و ئەخــاق 
ــدێ جــار  ــەوە و هەن ــدا دوور دەخات ــاری دنیایی ــە کاروب ل
بــەرەو توندوتیژیــی رایدەکێشــێت. ئــەوە لەکاتێکدایــە کــە 
ــە  ــدا ل ــوو بوارەکان ــە هەم ــە ل ــتێوەردانی هەمەلایەن دەس
ــی  ــەوەی بوارەکان ــەڵ جیابوون ــرن و لەگ ــەردەمی مۆدێ س
زانســت و زانیاریــی و چوونیــان بــەرەو پســپۆڕایەتی، 
هەبێــت.  دواوە  بــە  ئەوتــۆی  ســەرکەوتنی  ناتوانــێ 

ئەرکــی  بــە  گرنگایەتــی  کــە  ئایینــێ  بەپێچەوانــەوە، 
ســەرەکی پێوەندیــدار بــدات، زیاتــر رێبــازی کولتــووری و 
ئاشــتییانە دەگرێتــە پێــش و لــە توندوتیژیــی و خۆگرێدانــی 
ــەو  ــی دەکات. ل ــەت دوورەپەرێزی ــە سیاس ــنوور ب ــێ س ب
ــییەکان  ــامییە سیاس ــدڕەوە ئیس ــە تون ــەدا، گروپ پێوەندیی
گەرچــی داواکاریــی ئیمــان و ئایینــی بوونیــان زیاتــرە، 
بــەڵام لەڕاســتیدا زیاتــر ســەرنجی بــاری سیاســی ئایینیــان 
ــاوە.  ــوەی ئایدۆلۆجی ــتووەتە چوارچێ ــان خس داوە و خۆی
ــان  ــا ی ــتی ئایدۆلۆجی ــۆ ئاس ــان ب ــدا ئایینی ــە ئاکام ــە ل بۆی
گۆڕینــی بــە ئایدۆلۆجیــا دابەزانــدووە و ئیمانیــان بــەرەو 
مــرۆڤ  ژیانــی  بــۆ  کــە  بــردووە  ئایدۆلۆجیاییبــوون 

ــووە.   ــیدار ب مەترس

مەترسی بە ئایدۆلۆجیاییبوونی ئیمانی ئایینی

ئیمــان واتــە بــاوەڕ و بــڕوا یــان متمانــەی پتــەو لــە نــاخ 
و دڵــەوە بــە شــتێک، کەســێک یــان بیرۆکەیــەک کــە 
ــەوە و  ــا دەبێت ــدار دڵنی ــی ئیمان ــەوە کەس ــی ئ دەرەنجام
شــک و گومانــی نامێنێــت. لــە بەســتێنی ئایینــدا، ئیمــان 
ــاوەڕی  ــە ب ــەت ل ــە سیســتەمێکی تایب ــە ب ــە و بڕوای متمان
ســەرووی  دەســەڵاتی  بــە  بــاوەڕ  بەتایبــەت  ئایینــی 
دەســەڵاتی مــرۆڤ. بــۆ نموونــە، بــە گشــتی لــە ئیســامدا 
ئیمــان بــاوەڕە بــە بنەماکانــی ئــەو ئایینــە بەتایبــەت تاقانــە 
خوایەکــی خــاوەن دەســەڵاتی تــەواو و خولقێنــەری جیهــان 
بــە هەمــوو شــتێکییەوە و لــە پەنــای ئەوەشــدا بــاوەڕ بــە 

ــان.  ــی و رۆژی پەس پێغەمبەران
لــەو پێوەنییــەدا پێویســتە ئامــاژە بکرێــت کــە چــۆن 
ــێوەی  ــە ش ــەوە، ب ــەک بەپێچەوان ــە و ن ــۆ مرۆڤ ــن ب ئایی
ئاســایی ئــەو چاوەڕوانییــە هەیــە کــە دەرەنجامــی ئیمانــی 
مەعنــەوی  کەشــێکی  و  دڵنیابوونــەوە  دەبێــت  ئایینــی 
ــی  ــاکاری دنیای ــە ئ ــرۆڤ ل ــە م ــت ک ــێ بێ و مەعنەوییەت
نەگونجــاو و راڤــەی زۆرتــر دنیایــی و مــاددی لــە بابەتــە 
دووری  توندوتیژیــی  لــە  و  بپارێزێــت  ناماددییــەکان 
بکاتــەوە. بۆیــە نەپاراســتنی هاوســەنگی لــە نێــوان ئەرکــی 
ــر خســتنە  ــدا زیات ــە ئاکام ــدا و ل ــەوی و کۆمەڵایەتی مەعن
ــی و  ــە ماددی ــە بابەت ــن ب ــی ئایی ــوە و تێکەڵکردن چوارچێ
دنیاییــەکان بــە جــۆرێ کــە لــە دەلاقــەی بابەتــی دنیاییــەوە 

ســەیری بابەتــی مەعنــەوی بکرێــت نــەک بەپێچەوانــەوە، 
ئایینــی  ئیمانــی  لــە  چاوەڕوانکــراو  دەرەنجامەکانــی 
ــت  ــی دەکرێ ــە ئایدۆلۆجیای ــەو ئیمان ــت و ئ ــەدواوە نابێ ب
ــەوە.  ــی لێدەکەوێت ــەری زۆرەوە توندوتیژی ــە ئەگ ــە ب ک
کەواتــە هەرچــی ئیمانــی ئایینــی ئایدۆلۆجیاییتــر دەبێــت 
مەترســیدارتر دەردەکەوێــت چــۆن لــە ئیمانــی ئایینــی بــە 
قازانجــی بیرۆکەیەکــی تــر بــۆ پاســاوی ئــاکارە سیاســی و 
دنیاییــەکان کەڵکــی نالەبار وەردەگیردرێــت. ئایدۆلۆجیاکان 
ــژاردەکان  ــدا ب ــتەی رەچاوکراویان ــە ئاڕاس ــل و ل ــە مەی ب
ــە رێســا  ــۆ لادان ل ــرازن ب ــە ئام ــرن و جــار وای هەڵدەبژێ
ــەکان پاســاو  ــی و رەوشــتییەکان و کارە نائەخاقیی ئەخاق
دەکــەن کــە ئەمــە ناکۆکــە لەگــەڵ ئەرکــی ســەرەکی ئایین. 
ــرن  ــا یەکدەگ ــی و ئایدۆلۆجی ــی ئایین ــک ئیمان ــە کاتێ بۆی
بــە ســاکاریی  مەترســیدارترین دۆخ ســەرهەڵدەدات و 
ــدارەوە  ــی ئیمان ــەن کەس ــرۆڤ لەلای ــی م ــتن و بڕین کوش

ــدا پاســاو دەکرێــت.)12( ــگای ئیمانەکەی ــە رێ ل

یەکگرتنی ئایین و ئایدۆلۆجیا لە سیاسەتدا: سەمبولیزم و 

ناسیۆنالیزم 

ــن و  ــت، ئایی وەک لــە بەشــەکانی پێشــوودا دەردەکەوێ
ئایدۆلۆجیــا زیاتــر لــە گۆڕەپــان و پانتایــی سیاســەتدا، 
یەکدەگرنــەوە. بۆیــە لــە شۆڕشــە ئایینییــەکان یــان حزبــە 
ئایینییەکانــدا، ئاییــن بــە ئاســانی دەکرێــت بــە ئایدۆلۆجیــا. 
ــک  ــی جۆرێ ــی سیاســی ئایین ــەدا حزب ــەو پێوەندیی هــەر ل
لــە حزبــە پێکهاتەییەکانــە کــە ئاییــن بنەمــا و فاکتەرێکــی 
ــای  ــە و وەک بەشــی گرنگــی ئایدۆلۆجی ــی ئەوەی پێکهێنان
خــۆی کەڵکــی لــێ وەردەگرێــت. لــەو پەیوەندییــەدا 
هەنــدێ وەک نانــدی )Nandy( ئامــاژە بــە دوو جۆر ئایین 
ــا.  ــن وەک ئایدۆلۆجی ــان و ئایی ــن وەک ئیم ــەن؛ ئایی دەک
بــە وتــەی ئــەو مۆدێرنیزاســیۆن ســەرەتا ›ئاییــن وەک 
ــۆ  ــێکیولاریزمی ب ــان س ــا و پاش ــا‹ی بەرهەمهێن ئایدۆلۆجی
مۆدێــرن  سیاســەتی  ئایدۆلۆجیــای  رووبەڕووبوونــەوەی 

ــا.)13(  پێکهێن
گەرچــی ئایدۆلۆجیــاکان ئاڕاســتەیان بــەرەو بزووتنــەوە 
سیاســییەکانە و ئایینــەکان بــەرەو مەعنەوییــەت، هەنــدێ 
لایەنــی هاوبــەش لــە نێــوان ئاییــن و ئایدۆلۆجیــا لــە 

سیاســەتدا بەکاردەهێنرێــن لەوانــە ئایین لە بەسیاســیکردن، 
لــە  خەڵــک  ئاپــۆرەی  بەجووڵەخســتنی  و  رێکخســتن 
هەیــە.  کاریگەریــی  پیرۆزەکانــەوە  ســەمبولە  رێــگای 
کەواتــە، ئاییــن و ئایدۆلۆجیــا لــە ســەمبولیزمدا یــەک 
ــرێ  ــن دەک ــز )Geertz( ئایی ــەی گیرت ــە وت ــەوە. ب دەگرن
سیســتەمێکی  کاتێــک  بکرێــت  وێنــا  ئایدۆلۆجیــا  وەک 
ئایینــی وەکــو هۆشــەڵەیەک لــە ســەمبولە پیرۆزەکانــە کــە 
لــە نــاو هەنــدێ جــۆری رێکخــراوی گشــتی راســپێردراودا 
پێچراونەتــەوە. ئاییــن وەک ئایدۆلۆجیــا، بــۆ نموونــە، لــە 
ــدار  ــی ژینگــەی پێوەندی ــدێ هەل ــدا هەن ئاســتی کولتووری
بــە چەمــک بــۆ مــرۆڤ مســۆگەر دەکات. لــەم بەســتێنەدا، 

وەک ئایدۆلۆجیــا، دەبێتــە سیســتەمێک لــە ســەمبولەکان. 
ــن  ــە تێپەڕی ــە ل ــەدا ک ــەو کۆمەڵگایان ــەت ل ــن بەتایب ئایی
ناوەڕۆکــی  گرنگــی  ســەرچاوەی  گواســتنەوەدان  و 
ئایدۆلۆجیاییــە. ئاییــن وەک ئایدۆلۆجیــا رۆڵــی گرنگــی بــۆ 
حزبــە سیاســییەکان لــە هەنــدێ وڵاتــدا هەیــە بەتایبــەت 
لــە وڵاتانــی موســڵمان لەوانــە لــە ئێــران، پاکســتان و 
 Maxime( عێــراق. لــە روانگەی ›ماکســیم رۆدینســۆن‹ەوە
ــە  ــە ل ــەک ک ــە ئایدۆلۆجیای ــراوە ب Rodinson( ئیســام ک
ــز  ــی ســەمبولیک و هێزێکــی تۆکمــەی بەهێ ــگای لایەن رێ

بازنەی ئایدۆلۆجیا بەرتەسکترە 
لە ئایین و هەندێ لە ئایینەکان 
بەتایبەت ئیسلام وێرای باوەڕ بە 
مێتافیزیک، بەرنامەی سیاسی، 
ئابووری و کۆمەڵایەتییان بۆ 

ژیانی دنیایی هەیە

بــۆ کۆمەڵــی باوەڕمەنــدان بەتایبــەت واتــای ســەمبولیکی 
»ئەڵــا« بــێ رەچاوکردنــی جیاوازییــە کۆمەڵایەتییــەکان 
لــە نێوانیانــدا بەجووڵەخســتنی سیاســی و کۆمەڵایەتــی 
هەمیلتــۆن  وەک  هــەر  کەواتــە  دەکاتــەوە.  هاســان 
)Hamilton( دەڵێــت ئاییــن رەنگــە خــۆی بــدات بــە 
قــەرز بــۆ بەکارهێنانــە ئایدۆلۆجیاییــەکان و بــە دەســکاریی 
ئایدۆلۆجیایــی دەکــرێ بــۆ مەبەســتە ئایدۆلۆجیاییــەکان 

بەکاربهێنرێــت.)14(
ناســیۆنالیزمدا  لــە  ئاییــن رۆڵێکــی گرنگــی  هەروەهــا 
هەیــە و بۆخــۆی کۆڵەکەیەکــی جــۆرێ ناســیۆنالیزم واتــە 
ناســیۆنالیزمی ئایینییــە. لــە پێوەندیــی لەگــەڵ پەرەپێدانــی 
سیاســی و چەکداریــدا ئاییــن رەنگــە ببێتــە یارمەتیــدەری 
ــە  ــەکان ک ــی دەوڵەت ــەی پێکهێنان ــەت بناغ ــان و تەنان وڵات
ــران و ...  ــتان، ئێ ــرائیل، پاکس ــە ئیس ــرێ ب ــە دەک لەوان
تــاد ئامــاژە بکرێــت. کێــدی )Keddie( لــە شــرۆڤەی دوو 
جــۆر »سیاســەتی ئایینیــی نــوێ«دا بەکارهێنانــی دەســەڵاتی 
حکوومــەت بــۆ ئاییــن واتــە »بناژۆخوازیــی« لــە کۆنترۆڵــی 
جیــا  ئایینــی«  »ناســیۆنالیزمی  واتــە  ئاییــن  بــە  وڵات 
دەکاتــەوە. کــە لــە هەردووکــدا لــە راســتیدا ئاییــن وەک 
ئایدۆلۆجــی یــان بەشــێک لــە ئایدلۆجیایەکــی تــر رەچــاو 
ــەکان  ــە ئایینیی ــە حزب ــەوەی ک ــا ل ــە جی ــت. کەوات دەکرێ
لــە  ئایدۆلۆجیــا،  بــە  دەکــەن  ئاییــن  بناژۆخــوازان  و 
ــگ  ــێکی گرن ــە بەش ــن دەبێت ــیۆنالیزمی ئایینیشــدا ئایی ناس
لــە ئایدۆلۆجیــای ناســیۆنالیزم. بۆیــە لــە هەنــدێ وڵاتــدا بە 
هــۆی تەشــەنەی زاڵــی یەکێــک لە ئایینــەکان ناســیۆنالیزمی 
ئایینــی بــۆی هەبــووە لەوانــە، هێنــد، پاکســتان، تورکیــا، 
وەک  ئایینییــەکان  ناسیۆنالیســتە  ئیســرائیل.  و  ئێــران 
دەکــەن  سیاســەت  دەڵێــت   )Friedland( فریدلەنــد 
بــە زۆرەملێــی ئایینــی و سیاســییانە دەقــە ئایینییــەکان 
ــە ســەردەمی  ــدا ل ــە ئێران ــە، ل ــۆ وێن ــەوە.)15( ب دەخوێنن
شــەریعەتی  وەک  ئایدۆلــۆگ  هەنــدێ   1979 شۆڕشــی 
ئایینــی  بــە  کــرد  نەریتییــان  ئایینــی  موتەهــەری  و 
ــانکردنەوەی  ــۆ هاس ــی شــیعە ب ــە ئایین ــی و ل ئایدۆلۆجیای
ــان وەرگــرت و  ــک کەڵکی ــۆرەی خەڵ وەجووڵەخســتنی ئاپ
زیاتــر لــە پێــش کردیــان بــە بنەمــای ناســیۆنالیزمی ئێرانــی 

ــەوەر. ــیعە ت فارس-ش

ئەنجام

ــی  ــەر پێوەندی ــە س ــکێک بخات ــتی تیش ــە ویس ــەم بابەت ئ
ئاییــن و ئایدۆلۆجیــا، جیاوازیــی، لێکچــوون و کاریگەریــی 
ئاییــن  بــدات کــە چــۆن ئاســتی  یەکگرتنیــان پیشــان 
بەکاردەهێنرێــت.  ئایدۆلۆجیــا  و وەک  دادەبەزێندرێــت 
و  ماکیــی  پێناســەی  دوو  بەپێــی  بێــت،  هەرچۆنێــک 
کردەیــی لــە ئاییــن کــە ئامــاژەی پــێ کــرا، لــە پێوەندیــی 
پێناســەی  لایەنــی  زیاتــر  ئاییــن  ئایدۆلۆجیــادا  لەگــەڵ 
ــەردوو  ــەرنجی ه ــن س ــت. ئایی ــۆوە دەگرێ ــی بەخ کردەی
گەرچــی  و  دەدات  کۆمەڵایەتــی  و  مەعنــەوی  لایەنــی 
ئاڕاســتەی زیاتــر بــەرەو مەعنەوییەتــە بــەڵام وەک پردێــک 
ــت و  ــەنگی دەپارێزێ ــۆرێ هاوس ــەدا ج ــوان ئەوان ــە نێ ل
ــە مێتافیزیــک وەک تایبەتمەندیــی ســەرەکی  ــە ئیمــان ب ل
و گرنگایەتیــدان بــە رەوشــت و ئەخــاق لــە ئایدۆلۆجیــا 
ــا  ــتەی ئایدۆلۆجی ــە ئاڕاس ــدا ک ــەوە. لەکاتێک ــا دەکرێت جی
ــی و  ــەم پانتای ــەر ل ــە و ه ــەت و کۆمەڵگای ــەرەو سیاس ب
ــەن  ــەک دەگ ــە ی ــا ب ــن و ئایدۆلۆجی ــە ئایی بوارەشــدایە ک
ــەش و  ــان هاوب ــەر ی ــە رکاب ــە و دەبن ــان هەی و لێکچوونی
رەنگــە تایبەتمەندیــی یەکتــر وەرگرن. بە هۆی دانوســتانی 
ــە  ــگا و پانتایــی سیاســەتدا ب ــە کۆمەڵ ــاردە ل ــەم دوو دی ئ
لــە  ئایینــی  ئایدۆلۆجیــای  وردە  وردە  کات  تێپەڕینــی 
بەرانبــەری ئایدۆلۆجیــای ســێکیولاردا پــەرەی ســەند و 
لــەو رێگایــەوە ئاییــن بــەرەو چوارچێــوەی ئایدۆلۆجیایــی 
راکێشــرا. بــە هــۆی بەســێکیولاربوونی کاروبــاری جیهانیــی 
کــە زۆرێــک لــە بــوارەکان لــە ژێــر کۆنتڕۆڵــی ئاییــن 
ــە پانتایــی  دەرهاتبــوون و هەروەهــا ناکارامەیــی ئاییــن ل
ــی  ــەرەو ئایدۆلۆجیابردن ــی ب ــی-کۆمەڵایەتیدا، رەوت سیاس
ــاری مەعنــەوی و  ــە کاروب ئاییــن لەســەر ئەرکــی ئاییــن ل
پێوەندیــدار بــە رەوشــتیش کاریگــەر بــوو و ئاســتی ئــەوەی 
دابەزانــد. ئــەوەی کــە ئاییــن وەک ئیمــان و مەعنەوییــەت 
ــگا  ــۆ کۆمەڵ ــە ب ــا ل ــان وەک ئایدۆلۆجی ــت ی ــەیر بکرێ س
گرنگایەتــی هەیــە. ئاییــن هەرچــی زیاتــر لایەنــی ئیمــان 
ــدا  ــوارە ناپێوەندیدارەکان ــە ب و مەعنەوییــەت بگرێــت و ل
دەســتێوەردانی نەبێــت کەمتــر دەکەوێتــە داوی ئایدۆلۆجیا 
و هەرچــی ئاڕاســتەی زیاتــر بــەرەو بەرنامــە کۆمەڵایەتــی، 
سیاســی و ئابوورییــەکان بێــت زیاتــر لــە ئایدۆلۆجیــا 

ئاییــن  زۆری  راکێشــانی  دواهاتــی  دەبێتــەوە.  نزیــک 
بــەرەو سیاســەت و خســتنە چوارچێــوەی ئایدۆلۆجیــا، بــە 
ــەرهەڵدانی  ــدا س ــە ئاکام ــان و ل ــی ئیم ئایدۆلۆجیاییکردن
توندوتیژیــی و ناکۆکــی بــووە. کەواتــە یەکگرتنــی ئاییــن و 
ئایدۆلۆجیــا مەترســیدارە و هەرچــی ئیمانــی ئایینــی زیاتــر 

ئایدۆلۆجیایــی بێــت، مەترســی لەســەر ژیانــی مرۆیــی 
زیاتــر و توندوتیژتــر دەبێــت کــە ئەمــە گرنگتریــن کــردەی 
دژە ئەخاقییــە. بۆیــە ئایدۆلۆجیــای ئایینــی لــە سیاســەتدا 
ئاســتی  و  داواکارییەکــەی جووڵاوەتــەوە  بەپێچەوانــەی 

ــدووە. ــی دابەزان ــت و ئەخاق رەوش

ناوه نــدی  كوردســتان بــۆ توێژینــه وه  لــه  ململانــێ و قه یرانــه كان ناوه ندێكــی  قازانــج نه ویســتی ســه ربه خۆیه ، 

ــا  ــتی ، هه روه ه ــه  ڕای  گش ــكردنی  ب ــه وه و پێشكه ش ــی توێژین ــتگیریكردن و هاندان ــدان و  پش ــۆ ئه نجام كارده كات ب

وه رگێڕانــی  كتێــب و نوێتریــن توێژینــه وه  جیهانییــه كان بــۆ ســه ر زمانــی  كــوردی و ده وڵه مه ندكردنــی  لیتریچــه ی  

ــی  و  ــه  سیاس ــۆ گرفت ــه ر ب ــه وه ی  چاره س ــتی  دۆزین ــه  مه بەس ــده ، ب ــاتی  ئاین ــه ت و دیراس ــی  سیاس ــوردی  له بواره كان ك

ــه ڕووی   ــه  ڕووب ــانه ی  ك ــه و هه ڕە ش ــورد ل ــیی  ك ــته بژێری  سیاس ــه وه ی  ده س ــه كان، ئاگاداركردن ــی  و ئه منیی كۆمه ڵایه ت

كوردســتان و ناوچه كــه  ده بنــه وه .

